
Հիմք ընդունելով «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 12-րդ կետի «բ» ենթակետը, «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասը և «Նորմատիվ իրավական ակտերի մասին» ՀՀ օրենքի 33-րդ հոդվածը՝ Հայաստանի Հանրապետության կառավարությունը            ո ր ո շ ու մ  է.
1.   «Հայաստանի Հանրապետության 2021 թվականի պետական բյուջեի մասին» օրենքի 2-րդ հոդվածի աղյուսակում, № 1 հավելվածի № 4, 5, 7,  № 3  հավելվածի № 1, 1.1, 1.1.1 աղյուսակներում կատարել փոփոխություններ, № 1 հավելվածի № 2 աղյուսակում կատարել վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» № 2215-Ն որոշման №№ 1, 3, 4, 5, 9, 9.1 հավելվածներում կատարել փոփոխություններ՝ համաձայն №№ 1, 2, 3, 4, 5, 6, 7, 8, 9, 10, 11 և 12 հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:



ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի            № 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).
«Հայաստանի Հանրապետության 2021 թվականի պետական բյուջեի մասին» օրենքում փոփոխություններ և վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի № 2215-ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է` Եվրոպական ներդրումային բանկի աջակցությամբ իրականացվող Երևանի մետրոպոլիտենի վերակառուցման  վարկային երկրորդ ծրագրի (1157/42003), Եվրոպական միության հարևանության ներդրումային բանկի աջակցությամբ իրականացվող Երևանի մետրոպոլիտենի վերակառուցման դրամաշնորհային երկրորդ ծրագրի (1157/12014) և Ասիական զարգացման բանկի աջակցությամբ իրականացվող քաղաքային ենթակառուցվածքների և քաղաքի կայուն զարգացման ներդրումային երկրորդ ծրագրի (ՔԿԶՆԾ ծրագիր 1157, միջոցառում 12021) բնականոն ընթացքն ապահովելու անհրաժեշտությունից` հետևյալ հիմնավորմամբ.
[bookmark: _GoBack]1. Եվրոպական ներդրումային բանկի աջակցությամբ իրականացվող Երևանի մետրոպոլիտենի վերակառուցման վարկային երկրորդ ծրագրի (ծրագիր՝ 1157, միջոցառում՝ 42003) և Եվրոպական միության հարևանության ներդրումային բանկի աջակցությամբ իրականացվող Երևանի մետրոպոլիտենի վերակառուցման դրամաշնորհային երկրորդ ծրագրի (ծրագիր՝ 1157, միջոցառում՝ 12014) 2021թ.  բյուջետային հատկացումները կազմում են, համապատասխանաբար՝ 336,887.2 հազ. և 484,824.4 հազ. ՀՀ դրամ, իսկ երկրորդ մասհանման համար անհրաժեշտ է 757,980.0 հազ.դրամ՝ յուրաքանչյուր ծրագրի համար։
2. Ասիական զարգացման բանկի աջակցությամբ իրականացվող քաղաքային ենթակառուցվածքների և քաղաքի կայուն զարգացման ներդրումային երկրորդ ծրագրի (ՔԿԶՆԾ ծրագիր 1157, միջոցառում 12021) բնականոն ընթացքն ապահովելու նպատակով անհրաժեշտություն է առաջացել  Հայաստանի Հանրապետության կառավարության 2020 թվականի դեկտեմբերի 30-ի № 2215-Ն որոշման մեջ կատարել փոփոխություններ` հետևյալ հիմնավորմամբ.
ՔԿԶՆԾ 1157 ծրագրի 12021 միջոցառման գումարը նախատեսված է կապիտալ ծախսերով՝ Բաբաջանյան-Աշտարակ և Արգավանդ-Շիրակ ճանապարհահատվածների շինարարական աշխատանքների համար: 2021 թվականին նախատեսվում է ամբողջությամբ ավարտել նշված ճանապարհահատվածների շինարարական աշխատանքները։ Հաշվի առնելով ԱՄՆ դոլարի փոխարժեքի կտրուկ աճը` կանխատեսվող աշխատանքների գումարը ներկա պահին կազմում է ընդամենը 16.5 մլրդ ՀՀ դրամ, որից՝ 13.4 մլրդ ՀՀ դրամ վարկային միջոցներից, 3.1 մլրդ ՀՀ դրամ ՀՀ կառավարության համաֆինանսավորման միջոցներից։ Դեռևս 2020 թվականին 2021 թվականի համար ներկայացված բյուջետային հայտով այդ միջոցները նախատեսվել են, սակայն 2021 թվականի բյուջեով կրճատվել և հաստատվել է ընդամենը 5.2 մլրդ ՀՀ դրամ, որից՝ 3.8 մլրդ ՀՀ դրամ վարկային միջոցներից և 1.4 մլրդ դրամ ՀՀ կառավարության համաֆինանսավորման միջոցներից, որն էլ իր հերթին նորից կրճատվել է ՀՀ կառավարության 2021 թվականի մարտի 25-ի № 415-Ն որոշմամբ՝ 5.2 մլրդ ՀՀ դրամը նվազեցվելով 3.0 մլրդ ՀՀ դրամով, որից՝ 2.5 մլրդ վարկային միջոցներից և 0.5 մլրդ դրամ ՀՀ կառավարության համաֆինանսավորման միջոցներից։
Քանի որ նվազեցումների արդյունքում մնացել էր ընդամենը 2.2 մլրդ ՀՀ դրամ, որը բավարար չէր 2-րդ եռամսյակի ընթացքում վճարային պարտավորությունները կատարելու համար, ուստի Երևանի քաղաքապետարանի համակարգմամբ իրականացվող այլ ծրագրերի հաշվին ՀՀ կառավարության 2021 թվականի մայիսի 27-ի № 884-Ն որոշմամբ կատարվեցին փոփոխություններ, որոնց արդյունքում 2.2 մլրդ ՀՀ դրամն ավելացավ 1.2 մլրդ ՀՀ դրամով՝ կազմելով ընդամենը 3.4 մլրդ ՀՀ դրամ, որով հնարավոր եղավ ապահովել միայն 2-րդ եռամսյակի վճարային պարտավորությունները։
Հաշվի առնելով վերոգրյալը՝ տեղեկացնում ենք, որ 2021 թվականի բյուջեով հաստատված 3.4 մլրդ ՀՀ դրամի պարագայում կունենանք 13.1 մլրդ ՀՀ դրամի չափով անբավարար միջոցներ, որից՝ 11.4 մլրդ ՀՀ դրամ վարկային միջոցներից և 1.7 մլրդ ՀՀ դրամ ՀՀ կառավարության համաֆինանսավորման միջոցներից, ինչի արդյունքում հնարավոր չի լինի իրականացնել շինարարական աշխատանքների համար նախատեսված վճարումները, ինչն էլ կհանգեցնի պայմանագրային պարտականությունների խախտման՝ համապատասխան իրավական հետևանքներով։
Նշված խնդրի շրջանակներում  շահագրգիռ գերատեսչությունների ղեկավարների մասնակցությամբ տեղի են ունեցել բազմաթիվ քննարկումներ, որոնց արդյունքում առաջարկվել է, ընդհանուր տարեկան պակասորդի իրավիճակը գնահատելով,  ներկայացնել առանձին պահանջ անհրաժեշտ հավելյալ միջոցները  եռամսյակային կտրվածքով ներգրավելու համար՝ խնդիրը փուլային տարբերակով կարգավորելու նպատակով։  
Սույն որոշման նախագծով առաջարկվում է ապահովել 3-րդ եռամսյակի համար անհրաժեշտ 5.0 մլրդ ՀՀ դրամի չափով վարկային և 358.4 մլն ՀՀ դրամի չափով                                 ՀՀ կառավարության համաֆինանսավորման մասով ֆինանսական միջոցների ներգրավման խնդիրը՝ կատարելով փոփոխություններ «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքով հաստատված հատկացումների և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին № 2215-Ն որոշման համապատասխան հավելվածներում։

Ընթացիկ իրավիճակը և խնդիրները.
1. Երևանի մետրոպոլիտենը դիմել է ԵՆԲ-ին և Եվրամիության ՀՆԳ-ին՝ երկրորդ մասհանման համար։ ՀՀ ֆինանսների նախարարության որոշմամբ ծրագրի յուրաքանչյուր հաշվին տրամադրվելու է մեկական միլիոն եվրո գումար (նվազագույն մասհանման գումար)։ Մասհանման համար անհրաժեշտ է, որ համապատասխան ծրագրերի բյուջետային հատկացումներում առկա գումարները համապատասխանեն երկրորդ մասհանման արդյունքում ստացվող գումարներին, ուստի անհրաժեշտ է ծրագրերի բյոջետային հատկացումների վերաբաշխում, քանի որ դրանցում ներկայումս առկա գումարները պակաս են մասհանվելիք գումարներից։
2. 1157 ծրագիր 12021 միջոցառման կապիտալ ծախսերի 5112 հոդվածն ավելանում է ընդամենը 5,358,400.0 հազ. ՀՀ դրամի չափով, որից՝ 5,000,000.0 հազ. ՀՀ դրամ դեֆիցիտի վարկային միջոցների ավելացման հաշվին և 358,400.0 հազ. ՀՀ դրամ կառավարության համաֆինանսավորման միջոցների հաշվին։ 
ՀՀ կառավարության համաֆինանսավորման միջոցների ներգրավման աղբյուրներ են հանդիսանում՝ «Երևանի կոշտ թափոնների կառավարման» դրամաշնորհային 1040 ծրագրի 32006 միջոցառումը և «Եվրոպական ներդրումային բանկի աջակցությամբ իրականացվող Երևանի էներգաարդյունավետության ծրագրին պետական աջակցություն»  կապիտալ սուբվենցիաներ համայնքներին 1157  ծրագրի 12006 միջոցառումը:


Նախագծի մշակման գործընթացում ներգրավված ինստիտուտները և անձինք.
ՀՀ տարածքային կառավարման և ենթակառուցվածքների նախարարություն,                         ՀՀ ֆինանսների նախարարություն, Երևանի քաղաքապետարան: 
Իրավական ակտի կիրարկման դեպքում ակնկալվող արդյունքը.
Ծրագրի շրջանակներում պայմանագրով նախատեսված վճարային պարտավորությունների ժամանակին կատարում։
Տեղեկատվություն Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին․ 
«Հայաստանի Հանրապետության 2021 թվականի պետական բյուջեի մասին» օրենքում փոփոխություններ և վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի № 2215-ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:
Տեղեկատվություն Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին․
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
3. Այլ տեղեկություններ.
Չկան:
